
UUM ONLINE: Kelas protokol pelajar yang diwujudkan oleh Pusat Budaya dan Seni (PBS) merupakan 
salah satu inisiatif bagi melahirkan pegawai protokol yang berkemahiran.  
  
Pengarah PBS, Asmawiza Hussin berkata, tujuan kelas protokol ini diwujudkan adalah untuk melatih dan 
melahirkan pegawai protokol pelajar untuk menjadi pegawai pengiring bagi acara universiti di peringkat 
kebangsaan dan antarabangsa. 
  
Menurutnya, kelas itu juga adalah bagi mewujudkan kumpulan pelajar yang memiliki ilmu pegawai protokol 
tetamu atau liaison officer yang bersikap profesional dan matang semasa perlaksanaan tugas, di samping 
memastikan pelajar dapat memahami tugas dengan teliti dan dapat mengawal serta menguruskan 
kepelbagaian isu yang wujud semasa tugasan dengan bijak dan bertoleransi. 
  
“Dengan ini jelas menunjukkan bahawa pelajar perlu menggunakan waktu yang terluang dengan perkara 
yang lebih bermanfaat selain berehat. 
  
“Kelas yang diadakan ini mendapat sambutan yang baik daripada pelajar UUM terutamanya pelajar yang 
berdaftar di bawah kelab PBS,” katanya. 
  
Sementara itu, Ketua Pegawai Protokol Pelajar, Faisal Nahal berkata, kelas protokol itu merupakan salah 
satu perkara yang wajib dianjurkan pada setiap tahun kerana terdapat banyak program dan majlis rasmi 
yang dianjurkan oleh pihak UUM dan PBS.  
  
Justeru, katanya, kelas protokol ni sangat sesuai kepada semua pelajar dan seluruh warga UUM untuk 
menjalankan tugas mengikut etika yang tepat sebagai Pegawai Pengiring Khas atau Pegawai Pengiring 
Majlis. 
  
Sesi kedua telah diadakan baru-baru ini menerusi telesidang video Webex yang mana Pengarah PBS 
selaku jurulatih telah mengadakan kelas secara maya sepanjang Perintah Kawalan Pergerakan (PKP). 

